
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ՔՆՆՉԱԿԱՆ ԿՈՄԻՏԵԻ ԴԵՊԱՐՏԱՄԵՆՏ» ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿԻՆ ԳՈՒՅՔ ԱՄՐԱՑՆԵԼՈՒ ՄԱՍԻՆ
Հիմք ընդունելով «Պետական կառավարչական հիմնարկների մասին» Հայաստանի Հանրապետության օրենքի 4-րդ հոդվածով սահմանված դրույթները` Հայաստանի Հանրապետության կառավարությունը որոշում է.

1. Հայաստանի Հանրապետության կառավարությանն առընթեր Հայաստանի Հանրապետության ոստիկանությանն ամրացված՝ Գորիս քաղաքի Նարեկացի փողոցի 3 հասցեում գտնվող շենքի 151.6 ք/մ մակերեսով 1480.7 հազար դրամ հաշվեկշռային արժեքով տարածքը հետ վերցնել և այն ամրացնել «Հայաստանի Հանրապետության քննչական կոմիտեի դեպարտամենտ» պետական կառավարչական հիմնարկին:
2. Հանձնարարել Հայաստանի Հանրապետության կառավարությանն առընթեր Հայաստանի Հանրապետության ոստիկանության պետին և առաջարկել Հայաստանի Հանրապետության քննչական կոմիտեի նախագահին` սույն որոշումն ուժի մեջ մտնելուց հետո մեկամսյա ժամկետում ապահովել սույն որոշման 1-ին կետում նշված գույքի հանձնման-ընդունման աշխատանքների կատարումը՝ գույքի պետական գրանցման հետ կապված ծախսերն իրականացնելով Հայաստանի Հանրապետության պետական բյուջեով Հայաստանի Հանրապետության քննչական կոմիտեի համար նախատեսված միջոցների հաշվին:

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  

              ՎԱՐՉԱՊԵՏ                                                           Կ. ԿԱՐԱՊԵՏՅԱՆ
ՀԻՄՆԱՎՈՐՈՒՄ
«Հայաստանի Հանրապետության քննչական կոմիտեի դեպարտամենտ» պետական կառավարչական հիմնարկին գույք ամրացնելու  մասին» Հայաստանի Հանրապետության կառավարության որոշման նախագծի
1. Ընթացիկ իրավիճակը և իրավական ակտի ընդունման անհրաժեշտությունը.
Որոշման նախագծի ընդունումը պայմանավորված է այն հանգամանքով, որ 2014 թվականից՝ Հայաստանի Հանրապետության քննչական կոմիտեի (այսուհետ՝ Կոմիտե) ստեղծումից հետո, առ այսօր Կոմիտեի՝ Սյունիքի մարզային քննչական վարչության Գորիսի քննչական բաժինը տեղակայված է Հայաստանի Հանրապետության կառավարությանն առընթեր Հայաստանի Հանրապետության ոստիկանության (այսուհետ՝ Ոստիկանություն) Սյունիքի մարզային վարչության ոստիկանության Գորիսի բաժնի շենքում՝ Գորիս քաղաքի Նարեկացի փողոցի 3 հասցեում: Քննչական ստորաբաժանումը ներկայումս օգտագործում է վերոնշյալ հասցեի 138.5 ք/մ ընդհանուր մակերեսով տարածքը, որից 7 աշխատասենյակ՝ 81.2 ք/մ ընդհանուր մակերեսով, պահեստարան՝ 5.1 ք/մ ընդհանուր մակերեսով և ընդհանուր օգտագործման նախասրահ՝ 52.2 ք/մ ընդհանուր մակերեսով:        

 Նկատի ունենալով, այն հանգամանքը, որ Գորիսի քննչական բաժինն առանձին միավոր է, ուստի աշխատանքների բնականոն գործունեությունն ապահովելու նպատակով անհրաժեշտություն է առաջանում վերոնշյալ հասցեում գտնվող շենքի՝ այժմյան Կոմիտեի կողմից զբաղեցրած 5 աշխատասենյակները՝ 57.6 ք/մ ընդհանուր մակերեսով, ընդհանուր օգտագործման 52.2 ք/մ ընդհանուր մակերեսով նախասրահը և 1.5 ք/մ ընդհանուր մակերեսով սանհանգույցը հատկացնել ՀՀ ոստիկանության պետական պահպանության գլխավոր վարչության Գորիսի պահպանության բաժանմունքին: Դրա փոխարեն առաջարկվում է Գորիսի քննչական բաժնին հատկացնել պահպանության ծառայության ներկա դրությամբ զբաղեցրած 4 աշխատասենյակները՝  47 ք/մ ընդհանուր մակերեսով, նախկին դատարանի դահլիճը՝ 49.3 ք/մ ընդհանուր մակերեսով, նախասրահը՝ 34.6 ք/մ ընդհանուր մակերեսով, 10.1 ք/մ ընդհանուր մակերեսով սանհանգույցը  և անձնագրային բաժանմունքի 1 սենյակը՝ 10.6 ք/մ ընդհանուր մակերեսով՝ ընդհանուր առմամբ՝ 151.6 ք/մ ընդհանուր մակերեսով տարածք:
Նախագծի ընդունման արդյունքում հնարավոր կլինի բարելավել տարածքային ստորաբաժանման աշխատանքային պայմանները, կստեղծվի առավել նպաստավոր միջավայր և պայմաններ՝ մինչդատական վարույթի ընթացքում դատավարության մասնակիցների մասնակցությամբ քննչական գործողություններն իրականացնելու համար, արդյունավետ կկազմակերպվի քննչական գործողությունների իրականացումը: Միաժամանակ, կապահովվի  իրեղեն ապացույցների պահպանումը, որը ներկայիս պայմաններում առաջացնում է որոշակի խնդիրներ՝ կապված շենքային (տարածքային) մակերեսի հետ: 
Նախագծի ընդունման դեպքում վերոնշյալ վարչական շենքում իրենց գործունեությունը կիրականացնեն Կոմիտեի Սյունիքի մարզային քննչական վարչության Գորիսի քննչական բաժնի պետը, թվով հինգ քննիչները (որոնցից մեկը՝ Կոմիտեի զինվորական քննչական գլխավոր վարչությունից), ինչպես նաև Կոմիտեի դեպարտամենտի մեկ աշխատակից: Հետագայում նախատեսվում է նշված բաժին գործուղել մարզային քննչական վարչության որոշ քննիչների ևս:
Հարկ է նշել, որ նախագծի ընդունման դեպքում, հնարավոր կլինի նաև քննչական բաժնի մուտքն առանձնացնել, ինչը կարծում ենք, շահավետ է թե´ ոստիկանության, և թե´քննչական կոմիտեի աշխատանքների կազմակերպման համար:  

Միաժամանակ, հայտնում ենք, որ 3-րդ հարկ բարձրանալու համար առանձին մուտք կառուցելու նպատակով առաջին հարկից Կոմիտեի քննչական բաժնին վերոնշյալ անձնագրային բաժանմունքի 1 սենյակը՝ 10.6 ք/մ ընդհանուր մակերեսով հատկացվելու դեպքում, Կոմիտեի կողմից նույն հարկում անձնագրային բաժանմունքին վերանորոգված վիճակում կհատկացվի 12.2 ք/մ ընդհանուր մակերեսով 1 աշխատասենյակ:

2. Առաջարկվող կարգավորման բնույթը.
Վերոնշյալ նախագծով առաջարկվում է Հայաստանի Հանրապետության կառավարությանն առընթեր Հայաստանի Հանրապետության ոստիկանությանն ամրացված՝ Հայաստանի Հանրապետության Գորիս քաղաքի Նարեկացի փողոցի 3 հասցեում գտնվող շենքի 151.6 ք/մ մակերեսով տարածքն ամրացնել Կոմիտեին, որտեղ կտեղակայվի Կոմիտեի՝ Սյունիքի մարզային քննչական վարչության Գորիսի քննչական բաժինը: 
3. Նախագծի մշակման գործընթացում ներգրավված ինստիտուտները, անձիք և նրանց դիրքորոշումները.
Նախագիծը մշակվել է Կոմիտեի կողմից:
4. Ակնկալվող արդյունքը.
Նախագծի ընդունման արդյունքում Հայաստանի Հանրապետության Գորիս քաղաքի Նարեկացի փողոցի 3 հասցեում գտնվող շենքի 151.6 ք/մ մակերեսով տարածքում կտեղակայվի Կոմիտեի՝ Սյունիքի մարզային քննչական վարչության Գորիսի քննչական բաժինը: 

ՀՀ ՔՆՆՉԱԿԱՆ ԿՈՄԻՏԵ

ՏԵՂԵԿԱՆՔ

«Հայաստանի Հանրապետության քննչական կոմիտեի դեպարտամենտ» պետական կառավարչական հիմնարկին գույք ամրացնելու  մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերի ընդունման կամ այլ իրավական ակտերում փոփոխություններ և լրացումներ կատարելու անհրաժեշտության առկայության կամ բացակայության մասին
«Հայաստանի Հանրապետության քննչական կոմիտեի դեպարտամենտ» պետական կառավարչական հիմնարկին գույք ամրացնելու  մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություն կատարելու անհրաժեշտություն չի առաջանա:
ՏԵՂԵԿԱՆՔ

«Հայաստանի Հանրապետության քննչական կոմիտեի դեպարտամենտ» պետական կառավարչական հիմնարկին գույք ամրացնելու  մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի կամ եկամուտների ավելացման կամ նվազեցման մասին
«Հայաստանի Հանրապետության քննչական կոմիտեի դեպարտամենտ» պետական կառավարչական հիմնարկին գույք ամրացնելու  մասին» Հայաստանի Հանրապետության կառավարության որոշման ընդունման դեպքում պետական կամ տեղական ինքնակառավարման մարմնի բյուջեում ծախuերի և եկամուտների էական ավելացում կամ նվազեցում չի նախատեսվում:

ՀՀ ՔՆՆՉԱԿԱՆ ԿՈՄԻՏԵ
